
SARS YI AMUKELA KU TLULA 88 000 YA SWIKOMBELO 

SWA MITIRHO 

Tshwane, Ravumune ti 15 Dzivamisoko 2021 – Vukorhokeri bya Xibalo bya Afrika-Dzonga (SARS) byi 

tsakisiwile hi nhlamulo eka xikombelo xa yona xa swikombelo eka swivandla swo hambanahambana 

swa mitirho leswi faneleke ku tatiwa ku ndlandlamuxa tshaku ra hina ra vukorhokeri eka 

vahakelaxibalo no antswisa mipimo ya nandzeleriso.  

Swivandla leswi swa mitirho leswi navetisiweke swi angarherile tindhawu to tala ta matirhelo ma 

SARS, ku katsa na Information Technology Specialists, Data Management Specialists, Audit and Risk 

Specialists, Investigations Specialists na Auditors hi xikongomiso xo karhi eka Mpapalato wa Xibalo na 

timhaka tin'wana leti yelanaka, ku katsa na tindhawu tin'wana to tala. 

SARS yi hlamarisiwile hi nhlayo hinkwayo ya 88009 wa swikombelo leswi amukeriweke. Eka swona 

15092 a ku ri swikombelo swa le ndzeni.  Xiyimo xa vupfumalantirho etikweni ra hina xi kombisa hi ku 

hetiseka mitlhontlho leyi hi hlanganaka na yona tanihi tiko. I ntlhontlho wo chavisa lowu Maafrika-

Dzonga ma faneleke ku tirha hi ku tinyiketela na vurhonwana ku wu hlula. SARS yi ta tlanga xiave xa 

yona, no teka ntsena 500 wa vaendlaswikombela lava tanihi Vaakarixaka eka nhlangano wa hina. 

SARS yi tshembha leswaku mfumo ntsena wu nge swi koti ku tumbuluxa mitirho naswona hi tshembha 

leswaku van'wana, ngopfungopfu eka sekithara ya phurayivhete, yi ta endla hinkwaswo ku nyika 

vathwasi lavatsongo swivandla swo endla masungulo evuton'wini hi ku va nyika mitirhodyondzo na, 

laha swi faneleke, ku va thola tanihi nkombiso wa vutinyiketeri bya hina byo fana byo aka vumundzuku 

lebyi humeleleke no va lulamisela vutomi hinkwabyo.   

 Hi nhlayoxikarhi, a ku ri 468 wa swikombelo (swa le ndzeni na le handle) hi nkhetekanyo wa ntirho. 

Eka nhlayo hinkwayo ya swikombelo, ku vi le na 7946 wa swikombelo ku suka eka vathwasi va le 

handle, lokohiletlhelo ku ri na 755 wa swikombelo ku suka eka Chartered Accountants eka nhlayo 

hinkwayo ya swikombelo.  Ku tlhele ku va na xihlovo xikulu xa vaendlaswikombelo va xiyimo xa 

Masters na PhD    

Tanihileswi swi nga voniwa ku suka eka tihlayo, tiko ra hina ri na xihlovo lexikulu xa vutivi eka mitirho 

yo hambanahambana leyi vathori va nkarhi lowu taka va nga tsavulaka kona ku pfuna tiko ku lwa na 

mitlhontlho ya vusweti, vupfumalantirho na nkandzinganano.  Hinkwerhu hi fanele ku yimela 

ntlhontlho lowu. 

Siku ro pfala ku rhumela swikombelo a ku ri ti 11 Dzivamisoko 2021. SARS yi ta yisa emahlweni na 

phurosese yo thola hi ku burisana na lava nga vakamberiwa lava nga hlawuriwa ntsena.  Vukorhokeri 

bya Xibalo bya Afrika-Dzonga byi tsakela ku khensa Maafrika-Dzonga eka nseketelo no tshembha eka 

vandla. 

Ku na swivandla switsongo laha vaendli va swikombelo va nga ringanelangiki. Tanihi mbuyelo, 

Swivandla leswi swa mitirho swi le ku navetisiweni hi vuntshwa hi ku tirhisa phothaliya hina ya mitirho 

eka webusayiti ya SARS. Vanhu lava nga na ku tsakela va hlohloteriwa ku endzela linki ya Careers eka 

www.sars.gov.za.  

https://www.sars.gov.za/

